
				EDIKTUA, traktuari berriro ekiteko jabari-espedienteari buruz bideratutako 849/10 prozeduraren ondoriozkoa (132/12 autoa zuzentzekoa).

				Vitoria-Gasteizko Lehen Auzialdiko 3 zenbakiko Epaitegia

				Judizioa: 849/10, traktuari berriro ekiteko jabari-espedientea.

				Alderdi demandatzailea: Gregorio Bilbao Oyarzabal.

				Alderdi demandatua: Jose Maria Castillo Salazar, Francisco Javier Castillo Salazar, Federico Moyua Salazar eta Sofia Salazar Aguirre.

				Gaia: traktuari berriro ekiteko jabari-espedientea.

				 

				Aipatutako judizioan, ebazpena eman da; hona hemen testua, hitzez hitz:

				AUTOA (132/12 AUTOA ZUZENTZEKOA)

				Epailea: Maria Estela San Miguel Gallo.

				Lekua: Vitoria-Gasteiz.

				Eguna: bi mila eta hamabiko irailaren bosta.

				 

				AURREKARIAK

				Bakarra.– José Ignacio Beltrán Arteche prokuradoreak, Gregorio Bilbao Oyarzábalen izenean eta ordezkaritzan, epaitegi honek 2012ko ekainaren 19an emandako ebazpena argi dadila eskatzeko idazkia aurkeztu zuen 2012ko uztailaren 5ean.

				ZUZENBIDEKO OINARRIAK

				Lehenengoa.– Prozedura Zibilari buruzko Legearen 214. artikuluak hau agintzen du: «Epaitegiek ezin dute ebazpenik aldatu sinatu ondoren, baina argi geratu ez den kontzepturen bat argitu dezakete eta akats materialak zuzen ditzakete.

				2.– Aurreko paragrafoan aipatu argiketak ofizioz egin daitezke, ebazpena argitaratzen denetik harako bi egun baliodunetan; edo alderdi batek zein Fiskaltzak aipatu epean eskatuta ere egin daitezke, eta kasu honetan auzitegiak ebatziko du, argiketak eskatzeko idazkia aurkezten denetik harako hiru egunetan.

				3.– Ebazpen judizialetan egindako errakuntza material agerikoak eta aritmetikoak edozein unetan zuzendu ahal izango dira.»

				Legezko testu horren 215 artikuluak 1. paragrafoan dioenez, auto eta epaietan akatsak edo omisioak badaude, eta ebazpenak guztiz gauzatzeko zuzendu egin behar badira, auto bidez zuzendu ahal izango dira, aurreko artikuluan ezarritako epe eta modu beretan.

				Halaber, Botere Judizialari buruzko Lege Organikoaren 267.1 artikuluak, honi aplikatzekoa denak, hau ezartzen du: epaitegiek ezin dute ebazpenik aldatu sinatu ondoren; baina argi geratu ez den kontzepturen bat argitu dezaketete eta akats materialak zuzen ditzakete.

				Eta 3. paragrafoan honako hau dio: ebazpen judizialetan egindako errakuntza material agerikoak eta aritmetikoak edozein unetan zuzendu ahal izango dira.

				Bigarrena.– Espedientearen sustatzaileak emandako ebazpenaren xedapena zuzentzeko eskatu du, traktuari berriro ekiteko finkak identifikatzerakoan akatsa egin baita; izan ere, espedientean 1418 finka bezala agertzen dena, ebazpenean 1419 finka bezala dator, eta 1419 finka, berriz, 1420 zenbakiaz identifikatu da.

				Egindako alegazioak ikusita, argi dago epaileak akatsa egin duela espediente honetako finkak identifikatzerakoan, xedapenean, hain zuzen ere. Horrela, honako hau dioenean:

				«1.– Zuiako 1419. finka. Zuiako udalerrian, Ziorraga auzunean kokaturiko lurra, honako zehaztapenak dituena: Urkillo, area bikoa; iparraldetik Altube errekarekin muga egiten duena; hegoaldetik, terreno komunarekin; ekialdetik, Errotako uharkarekin; eta mendebaldetik, errepidearekin.

				Vitoria-Gasteizko 1 zenbakiko Jabetza Erregistroan inskribatua, Zuiaren 21. liburukia.»

				Honako hau esan behar du:

				«1.– Zuiako 1418. finka. Zuiako udalerrian, Ziorraga auzunean kokaturiko lurra, honako zehaztapenak dituena: Urkillo, area bikoa; iparraldetik Altube errekarekin muga egiten duena; hegoaldetik, terreno komunarekin; ekialdetik, Errotako uharkarekin; eta mendebaldetik, errepidearekin.

				Vitoria-Gasteizko 1 zenbakiko Jabetza Erregistroan inskribatua, Zuiaren 21. liburukia.»

				Eta honako hau dioen tokian:

				«2.– Zuiako 1420. finka. Landa-lurra, Zuiako udalerriko Ziorraga auzunean kokaturiko lurra, honako zehaztapenak dituena: Urkilllo, iparraldetik eta mendebaldetik Altube errekarekin egiten du muga; ekialdetik errepidearekin. Tomas Aldanaren beste bat, lau area eta laurogeita hamabost zentiarea dituena.

				Vitoria-Gasteizko 1 zenbakiko Jabetza Erregistroan inskribatua, Zuiaren 21. liburukia.»

				Honako hau esan behar du:

				«2.– Zuiako 1419. finka. Landa-lurra, Zuiako udalerriko Ziorraga auzunean kokaturiko lurra, honako zehaztapenak dituena: Urkilllo, iparraldetik eta mendebaldetik Altube errekarekin egiten du muga; ekialdetik errepidearekin. Tomas Aldanaren beste bat, lau area eta laurogeita hamabost zentiarea dituena.

				Vitoria-Gasteizko 1 zenbakiko Jabetza Erregistroan inskribatua, Zuiaren 21. liburukia.»

				Aipaturiko legezko artikuluak eta oro har auzian aplikatu daitezkeen gainontzekoak ikusita, hona hemen

				XEDAPENAK

				2012ko ekainaren 29an epaitegi honek emandako ebazpenaren xedapenak zuzentzea erabaki da; ondorioz, ebazpenaren 1. eta 2. paragrafoak aldatzen dira, zein honela idatzita geratzen baitira:

				«1.– Zuiako 1418. finka. Zuiako udalerrian, Ziorraga auzunean kokaturiko lurra, honako zehaztapenak dituena: Urkillo, area bikoa; iparraldetik Altube errekarekin muga egiten duena; hegoaldetik, terreno komunarekin; ekialdetik, Errotako uharkarekin; eta mendebaldetik, errepidearekin.

				Vitoria-Gasteizko 1 zenbakiko Jabetza Erregistroan inskribatua, Zuiaren 21. liburukia.»

				2) Zuiako 1419. finka. Landa-lurra, Zuiako udalerriko Ziorraga auzunean kokaturiko lurra, honako zehaztapenak dituena: Urkilllo, iparraldetik eta mendebaldetik Altube errekarekin egiten du muga; ekialdetik errepidearekin. Tomas Aldanaren beste bat, lau area eta laurogeita hamabost zentiarea dituena.

				Vitoria-Gasteizko 1 zenbakiko Jabetza Erregistroan inskribatua, Zuiaren 21. liburukia.»

				Eman bekie alderdiei ebazpenaren berri eta jakinaraz bekie, halaber, beren aurka ezin dela errekurtsorik aurkeztu. Jatorrizko ebazpenaren aurka, hala ere, aurkeztu ahal izango da, hala adierazi baitzen jakinarazi zenean. Baina, aurkezteko epea auto hau jakinarazi eta hurrengo egunetik hara zenbatu beharko da (PZLb, 215.5 artikulua)

				Epaileak ebatzi eta sinatu du. Fede ematen dut.

				Alderdi demandatuaren gaur egungo helbidea edo bizilekua ezezaguna denez gero, Prozedura Zibilari buruzko 1/2000 Legearen 156.4 eta 164. artikuluetan xedatutakoarekin bat etorriz, ediktu hau EHAAn argitaratzea ebatzi du epaileak, epaia jakinarazteko eginbidea gauza dadin.

				Vitoria-Gasteiz, 2012ko irailaren 7a.

				IDAZKARI JUDIZIALA.

